

ՏԵՂԵԿԱՆՔ - ՀԻՄՆԱՎՈՐՈՒՄ

«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  
ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Առկա իրավիճակը և կարգավորման ենթակա խնդրի սահմանումը
ՀՀ 2021 թվականի օգոստոսի 18-ի «Հայաստանի Հանրապետության կառավարության 2021-2026 թվականների ծրագիրը հաստատելու մասին» N1363-Ա որոշման 4․3 կետով  և  ՀՀ 2021 թվականի նոյեմբերի 18-ի N1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի «Կրթություն» բաժնի 8-րդ կետով  կառավարությունը նախատեսել է  մինչև 2026 թվականը կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ, ապահովել դրանց ամբողջական հագեցումն անհրաժեշտ գույքով և սարքավորումներով։
Կարևորելով դպրոցաշինության ծրագրի գնման գործընթացների առավել արդյունավետ կազմակերպումը ՀՀ  կառավարությունը  2023 թվականի հոկտեմբերի 26-ի N1869-Ն որոշմամբ սահմանել է  դպրոցաշինության հետ կապված գնման գործընթացների կազմակերպման առանձնահատկություններ։
Այնուհետև, մեկ այլ՝ ՀՀ կառավարության 2023 թվականի նոյեմբերի 30-ի N2093-Ն որոշմամբ կառավարությունը հաստատել է «Մինչև 2026 թվականը կառուցվող, հիմնանորոգվող կամ վերակառուցվող 300 դպրոցներ»-ի ծրագրում  (այսուհետ՝ Ծրագիր) ընդգրկված դպրոցների ցանկը, ներառյալ` հաստատության տեսակը, հզորությունը, միջամտության աստիճանը, պատվիրատու կազմակերպությունը և այլն:
Դերևս 2023 թվականի տարեվերջից Ծրագրի պատվիրատու կազմակերպությունները, յուրաքանչյուրն իր իրականացմանը վերապահված դպրոցների/կրթահամալիրների մասով ՀՀ օրենսդրությամբ սահմանված կարգով կազմակերպել են գնման գործընթացներ, որոնց արդյունքում հաղթող ճանաչված մասնակիցների հետ կնքել են պայմանագրեր։
Կնքված պայմանագրերի շրջանակներում հատկացվել են ֆինանսական միջոցներ, պայմանագրերը մտել են ուժի մեջ և տրվել կանխավճարներ։
Վերոնշյալ պայմանագրերով շինարարական աշխատանքները դեռևս չեն մեկնարկել, քանի որ ընթացքի մեջ են շինարարության թույլտվությունների ստացման գործընթացները։
[bookmark: _GoBack]Հաշվի առնելով Ծրագրի կարևորությունը, նախանշված սեղմ ժամկետները և Ծրագրով նախատեսված շինարարական աշխատանքների մեկնարկին հնարավորինս պատշաճ  պատրաստվելու կապալառուների կամքը, Նախագծով առաջարկվում է, որ եթե մինչև շինարարության թույտվության ստացումը կապալառուները ձեռք են բերում և շինարարական հրապարակներում պահեստավորում են պայմանագրի անբաժանելի մաս հանդիսացող  ծավալաթերթ-նախահաշվով շինարարական աշխատանքների մեկնարկի փուլի համար նախատեսված աշխատանքների կատարման համար անհրաժեշտ շինանյութերը՝ պայմանով, որ այդ տողերում նշված են միայն շինանյութերի արժեքները, ապա դրանց դիմաց պատվիրատուները հանձնման-ընդունման արձանագրության հիման վրա կկատարեն վճարումներ՝ համապատասխան տողի ծավալով և միավոր գներով բանաձևի արդյունքում ստացված գործակցով։ Հանձնման-ընդունման արձանագրությունը պատվիրատուի կողմից ստորագրվում է այն ստանալու օրվանից 10 աշխատանքնային օրվա ընթացքում, իսկ վճարումները կատարվում են ըստ աշխատանքների կատարման համաձայնագրերով սահմանված վճարման ժամանակացույցի։ 
2․ Կարգավորման նպատակները, ակնկալվող արդյունքը
Նախագծի ընդունմամբ ակնկալվում է ապահովել Ծրագրով նախատեսված դպրոցների շինարարական աշխատանքների իրականացումը սահմանված որակին և ժամկետներին համապատասխան։
3․ Նախագիծը մշակող պատասխանատու մարմինը և մշակմանը մասնակցող անձանց մասին տեղեկություններ
Նախագիծը մշակվել է Քաղաքաշինության կոմիտեի և Հայաստանի տարածքային զարգացման հիմնադրամի կողմից:
4․ Նախագծերի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին



[bookmark: _Hlk109134718]Նախագծի ընդունման արդյունքում՝ պետական բյուջեի ծախսերում և եկամուտներում ավելացումներ կամ նվազեցումներ չի առաջանում։
5․ Կապը ռազմավարական փաստաթղթերի հետ
Հայաստանի Հանրապետության 2021 թվականի օգոստոսի 18-ի «Հայաստանի Հանրապետության կառավարության 2021-2026 թվականների ծրագիրը հաստատելու մասին» թիվ 1363-Ա որոշում։
Հայաստանի Հանրապետության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշում։

